
Ekadeni eplasini elihle, kwakuhlala ipera
eginileko nehloniphekileko igama layo
kunguTutudupa.




Ngokungafani nezinye iimpera, uTutudupa
wabe athanda umdoko khulu. Ngeenkhathi
zoke bekusikhathi somdoko kuTutudupa.
Kwakungathi umdoko wakha amandla
kaTutudupa.

UTutudupa wabe athanda ukukhamba iplasi
loke avusela ezinye iinlwana.

Kodwana uTutudupa begade asaba
ubudorwana.

UTutudupa wabe athanda ukubona ilanga
nalizilahla kunina. Wabe alibukela ngaso
soke isikhathi alirarekela.

Ekuseni nakaphumako wabe athoma
ngokuqgala ubudorwana. Ubudorwana
besele bazi kobona uTutudupa uyabusaba.
Ubudorwana babuthanda ukumdlalisa.




UTutudupa wabona ubudorwana ngemgodini
wabo wasuka wabaleka. Wathuka bewabona
ikinga.

__J



UTutudupa wabaleka kodwana wahlangana
nobudorwana obuhlukileko ngaphambili.
Waqgala mazombe wabona bonyana ayikho
enye indlela.




UTutudupa wathi nakabona ubudorwana,
wabuyela emuva agijima. Azange asaqala
nemuva.




Ubudorwana balandela uTutudupa.
Tutudupa!

Budorwana!

Tutudupa!

Budorwana!

Kugijinyiswana.




Kudanyana, uTutudupa wahlangana
nobunye ubudorwana buphethe isitja
somdoko.

Ekugijimisaneni lokho, uTutudupa wararha
isitja somdoko. Ubudorwana bajama baqgala
uTutudupa nomdoko.




UTutudupa wasela umdoko wobudorwana.
UTutudupa warareka kobona umdoko lo
umnandi.

Ukusuka ngalelo ilanga uTutudupa
nobudorwana bathoma isingani. Babelana
umdoko ngamalanga.




Qobe ntambama, ubudorwana nepera
babukela ndawonye ilanga nalizilahla
kunina. Qobe langa bekulilanga lokugidinga.

Obunye ubudorwana bahlanganyela nepera
nobudorwana obuthathu. Kwakungasekho
ukusabana. Nokudelelana kwakungasekho.

Ithando labo kwabe kuyinto emangazako.

